
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR VENDOSJEN  E SANKSIONIT ADMINISTRATIV NDAJ KRYETARËVE TË NJËSIVE VENDORE QË NUK KANË DORËZUAR NË KQZ  HARTAT DHE TË DHËNAT MBI QENDRAT E VOTIMIT, PËR ZGJEDHJET PËR KUVENDIN E SHQIPËRISË 2009

Komisioni Qendror i Zgjedhjeve në mbledhjen e datës 14.05.2009, me pjesëmarrjen e:

Arben         
RISTANI

Kryetar

Deshira
SUBASHI
         
Zv/Kryetar 
Artan 

LAZAJ                  
Anëtar

Hysen         
OSMANAJ

Anëtar

Klement     
ZGURI


Anёtar

Pandeli       
VARFI


Anëtar

Vera           
SHTJEFNI 

Anëtar

Shqyrtoi çështjen me:

OBJEKT:
Për vendosjen e sanksioneve administrative ndaj Kryetarëve të Njësive të Qeverisjes Vendore, që nuk kanë dorëzuar në KQZ hartat dhe të dhëna mbi qendrat e votimit, për zgjedhjet për Kuvendin 2009 .

BAZË LIGJORE:

Neni 21, pika 1, neni 49, pika 1 dhe 2, dhe neni 171 pika 1, të ligjit nr 10019, datë 29.12.2008 “Kodi Zgjedhor i Republikës së Shqipërisë” dhe udhëzimi nr. 3, datë 05.03.2009 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike,

V Ë R E N:

Kodi Zgjedhor i Republikës së Shqipërisë, miratuar me ligjin nr. 10019, datë 29.12.2008, në nenin 49, pika 1 gërma “b”, parashikon detyrimin e kryetarëve të njësive të qeverisjes vendore,  për ndarjen ose bashkimin e listës paraprake të zgjedhësve për çdo zonë qendre votimi, sipas kushteve të përcaktuara në nenin 62 të Kodit Zgjedhor. Gjithashtu Kryetaret e Njësive të Qeverisjes vendore caktojnë vendodhjen e saktë, adresën e plotë të qendrave të votimit si dhe përgatit hartën e njësisë se qeverisjes vendore. 

Komisioni Qendror i Zgjedhjeve, në respektim të pikës 2 të nenit 49, të Kodit Zgjedhor të Republikës së Shqipërisë, mbi bazën e këtij informacioni të marrë nga kryetarët e njësive të qeverisjes vendore, krijon dhe përditëson hartën e zonave të qendrave të votimit. 

KQZ në zbatim të dispozitave të sipërpërmendura të Kodit Zgjedhor miratoi Udhëzimin nr. 3, datë 05.03.2009 “Për mënyrën e ngritjes dhe caktimit të vendodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, kryetarët e njësive të qeverisjes vendore në bazë të nenit 3 pika 4 të Udhëzimin nr. 3 datë 05.03.2009, të KQZ-së kanë detyrimin që t’i dërgojnë në KQZ jo më vonë se 10 ditë nga shpallja e listës paraprake të dhënat për numrin e QV-ve dhe vendodhjen e saktë të tyre. Gjithashtu neni 7 i udhëzimit të sipërpërmendur përcakton se  Kryetari i njësisë së qeverisjes vendore, jo më vonë se 20 ditë nga shpallja e listës paraprake, dërgon në KQZ hartën e njësisë përkatëse për zgjedhjet.

Një pjesë e konsiderueshme e kryetarëve të njësive të qeverisjes vendore nuk kanë realizuar detyrimet ligjore të sipërcituara brenda afateve ligjore të përcaktuar në nenin 49, pika 1 gërma “b”, të Kodit Zgjedhor, dhe të nenin 3 pika 4, dhe nenin 7, pika 2 të Udhzimit nr. 3 datë 05.03.2009. Në kushtet kur informacioni i caktuar në dispozitat e mësipërme nga Kryetarët e Njësive të Qeverisjes vendorë është shumë i rëndësishem në procesin e përgatitjes së bazës materiale zgjedhore për çdo zonë zgjedhore dhe qendër votimi, Komisioni Qendror i Zgjedhjeve çmon se shkelja e dispozitave të Kodit Zgjedhor dhe akteve nënligjore të nxjerra në zbatim të tij, nga Kryetarët e Njësive të  Qeverisjes Vendore në këtë rast përbën kundravajtje administrative.
PËR KËTO ARSYE,
Komisioni Qendror i Zgjedhjeve në zbatim të nenit 21, pika 1, dhe nenit 171, pika 1, të ligjit Nr.10019, datë 29.12.2008 “Kodi Zgjedhor i Republikës së Shqipërisë”, Udhëzimi nr. 3, datë 05.03.2009 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”

                                                         V E N D O S I

1 Të vendos sanksionin administrativ në masën 50000 lekë, për kryetarët e njësive  të qeverisjes Vendore, sipas tabelës bashkëlidhur këtij vendimi
Ky vendim hyn ne fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Lista Bashkengjitur
__________________________________________________________________________________

Nr. 161 i Vendimit          Data   14.05.2009       Ora  10.00 e vendimit

    
 Për marrjen e masave administrative ndaj Kryetarëve të Organeve të Qeverisjes Vendore

